
Flest samfélög eru í dag einhuga um mikilvægi sjálfbærrar þróunar. Það hefur á hinn 
bóginn reynst mörgum þeirra torsóttur vegur að tileinka sér markmið um sjálfbæra þróun. 
Síðastliðin ár hefur virk samvinna meðal þjóða vísað bestu leiðina á þeim vegi. Íslensk 
stjórnvöld hafa bent á að alþjóðlegt samstarf um verndun umhverfisins og sjálfbæra nýtingu 
náttúruauðlinda sé eitt mikilvægasta viðfangsefni hins hnattræna nútímasamfélags. 
Jafnframt að slíkt samstarf hafi mikla þýðingu fyrir Ísland sem byggir á hreinni náttúru og 
sjálfbærri nýtingu náttúruauðlinda.  
 
Ferðaþjónusta gefur ótal tækifæri til atvinnuuppbyggingar og atvinnusköpunar á 
landsbyggðinni. Uppbygging ferðaþjónustunnar er þannig álitlegur kostur jaðarsvæða, sem 
horfast í augu við stigvaxandi fólksfækkun. Ferðamennska hefur hins vegar margvísleg 
áhrif, bæði á umhverfi og samfélag, hvar svo sem hún er stunduð. Það er því mikilvægt að 
umhverfisáhrif hennar séu rædd, metin og greind, og höfð til hliðsjónar í uppbyggingu og 
við skipulagningu ferðaþjónustunnar. Hér á landi er stórbrotin náttúra ein mikilvægasta 
máttarstoð ferðaþjónustunnar. Þessi máttarstoð er sérlega viðkvæm. Því er brýnt að allir 
sem standa að uppbyggingu ferðaþjónustu tileinki sér hugmyndafræði sjálfbærrar þróunar. 
Samfélag og menning eru jafnframt mikilvægar stoðir sem gera eftirsótta staði ekki síður að 
því sem þeir eru í hugum ferðamanna. Þess vegna skiptir virðing fyrir aðstæðum og 
menningu slíkra svæða miklu máli fyrir framtíðina. Menning sem hverfur og staðbundin 
þekking sem glatast eru auðlindir sem ekki verða endurheimtar. Til að ferðaþjónusta verði 
árangursrík og skili þeim arði sem vænst er til, verður stefnumótun og stjórnun hennar að 
byggjast á áreiðanlegum gögnum og rannsóknum um auðlindina sem selja á, jafnframt því 
að tekið sé tillit til allra hagsmunaaðila. Það er mikilvægt að vísindaleg þekking nýtist sem 
best við að ná tökum á aðstæðum og auðlindum viðkomandi svæðis á sjálfbæran hátt. 
Rannsóknir í þágu sjálfbærrar ferðamennsku þurfa því að byggja bæði á alþjóðlegum 
vísindum sem og reynslu og þekkingu heimamanna.  
 
Síðastliðið ár hefur Háskólasetrið á Hornafirði þróað fjölþjóðlegt samvinnuverkefni á milli 
Íslands, Finnlands, Svíþjóðar og Skotlands, sem ætlað er að leiða saman atvinnusköpun á 
jaðarsvæðum Norðurslóða og rannsóknir á sjálfbærri ferðamennsku. Verkefnið, sem fengið 
hefur heitið Northern Environment of Sustainable Tourism – NEST, er styrkt af 
Norðurslóðaáætlun ESB til næstu þriggja ára. Auk Háskólasetursins á Hornafirði, sem 
hefur yfirumsjón með verkefninu, eru innlendir samstarfsaðilar Skaftárhreppur og 
Sveitarfélagið Hornafjörður, ásamt Þróunarfélagi Austurlands og Atvinnuþróunarsjóði 
Suðurlands. Byggðastofnun veitir einnig fjárhagslegan stuðning og mikilvæg tengsl hafa 
verið mynduð við Kirkjubæjarstofu á Kirkjubæjarklaustri, Jöklasýninguna á Höfn, 
Þórbergssetur og Skaftafellsþjóðgarð. Stefnt er að því að Grænland komi síðar inn í þetta 
samstarf. Rauði þráðurinn í gegnum verkefnið er mikilvægi samvinnu til eflingar mannauðs 
og félagsauðs jaðarsvæða Norðurslóða. Það er trú okkar að NEST/Tourism@Vatnajökull 
muni auka þekkingu og bjartsýni til athafna meðal íslensku þátttakendanna.  
 
 

Höfn, á þorra 2005 
 

Rannveig Ólafsdóttir 
Inga Jónsdóttir 

 Að leggja áherslu á mikilvægi sjálfbærrar ferðaþjónustu og efla skipulagningu og 
stjórnun langtíma ferðþjónustu með rannsóknum og markaðssetningu á gæðum 
vistvænnar ferðaþjónustu (t.d. með vistvænni vottun). 

 Að þróa og styrkja umhverfismenntun með því annars vegar að setja saman 
námsefni og námskeið og nýta til þess nálægð stórbrotinnar náttúru sem 
"rannsóknarstofu". Hins vegar að hanna og setja upp farandsýningu sem beinir 
sjónum að sögu hinna síbreytilegu jökla norðursins og hvernig lesa má úr henni 
veðurfarsbreytingar, ásamt hinni jarðfræðilegu arfleifð þátttökulandanna. 

 
Til að uppfylla betur markmið verkefnisins er vinnunni skipt upp í fjögur áhersluþemu:  

Þema 1:  Tengslanet  
Þema 2:  Ný viðskiptatækifæri 
Þema 3:  Sjálfbær ferðaþjónusta og markaðssetning gæða  
Þema 4:  Náttúruskóli  

 
Styrkur verkefnisins felst í því að unnið verður jafnt í þessum fjórum áhersluþemum 
samhliða í öllum þátttökulöndunum. Nýbreytni fyrir tilstuðlan tengslanets liggur í eðli 
verkefnisins þar sem allir samstarfsaðilar vinna að sömu markmiðum og munu, meðan á því 
stendur, miðla og deila reynslu sinni þannig að unnt verður að byggja upp nýja þekkingu 
allan tímann sem verkefnið varir. Verkefnið er á þann hátt byggt upp sem samfella aukinnar 
þekkingar og reynslu sem verður miðlað og rætt um á fjölþjóðlegum vinnufundum sem 
haldnir verða á verkefnistímanum. Hvert þátttökuland hefur umsjón og ábyrgð með einu 
þema og sér um að halda opinn fjölþjóðlegan vinnufund um það. Vinnufundirnir verða sem 
hér segir:  
 
Fjölþjóðlegir vinnufundir Tími Staður 
Tengslanet  (Þema 1) 
Ný viðskiptatækifæri (Þema 2) 
Sjálfbær ferðaþjónusta og markaðssetning gæða (Þema 3) 
Náttúruskóli (Þema 4) 

apríl 2005 
nóv. 2005 
apríl 2006 
okt.  2006 

Skotland 
Finnland 
Svíþjóð 
Ísland 

 
 
1.3. Þátttakendur 
1.3.1 Erlendir 
Þátttakendur NEST/NPP eru, auk Íslands, Finnland, Skotland og Svíþjóð. Háskólasetrið á 
Hornafirði leiðir verkefnið, ásamt Stofnun fræðasetra Háskóla Íslands, en báðar þessar 
stofnanir koma fram í nafni Háskóla Íslands sem er formlegur ábyrgðaraðili verkefnisins, 
tengiliðir eru Rannveig Ólafsdóttir forstöðumaður Háskólasetursins á Hornafirði og 
Stefanía G. Kristinsdóttir verkefnastjóri á rannsóknasviði Háskóla Íslands. Aðrir 
þátttakendur eru: Koli-þjóðgarðurinn í Finnlandi ásamt Skógarrannsóknastofnun Finnlands, 
tengiliður Lasse Lowen forstöðumaður; Fylkisstjórn Västernorrlands í Svíþjóð, tengiliður 
Per Sander framkvæmdastjóri; og Skipulags- og þróunarskrifstofa skoska Hálandaráðsins, 
tengiliður Andy McCann svæðisþróunarstjóri. Innan hvers lands eru síðan fleiri 
samstarfsaðilar. 
 
1.3.2 Íslenskir 
Íslenskir samstarfsaðilar að NEST/NPP-umsókninni eru: 

 Háskóli Íslands: Háskólasetrið á Hornafirði og Stofnun fræðasetra Háskóla Íslands 
 Sveitarfélagið Hornafjörður  
 Skaftárhreppur 
 Þróunarstofa Austurlands  

Þátttökusvæðin eru sveitarfélögin Skaftárhreppur og Sveitarfélagið Hornafjörður. 
Sveitarfélagið Skaftárhreppur var stofnað árið 1990 við sameiningu fimm smærri hreppa. 
Íbúar eru rétt rúmlega 500, þar af búa um 150 á Kirkjubæjarklaustri. Aðalatvinnuvegur er 
landbúnaður, en ferðaþjónusta og fiskeldi eru vaxandi atvinnugreinar. Lakagígar, 
Skaftáreldahraun ásamt sögu elds og íss skapa svæðinu sérstöðu. Við sameiningu sex 
sveitarfélaga á árunum 1994-1998 var Sveitarfélagið Hornafjörður stofnað. Íbúar eru í dag 
um 2.400, þar af búa um 1.800 á Höfn. Grundvallaratvinnuvegur er fiskveiðar og 
fiskvinnsla, en landbúnaður, ferðaþjónusta og önnur þjónusta eru einnig mikilvægar 
atvinnugreinar. Vatnajökull trónir yfir landslaginu sem allt ber ummerki um gífurlega 
virkni hans á liðnum öldum. Meðal þekktra ferðamannastaða má nefna Skaftafellsþjóðgarð, 
Lónsöræfi og Jökulsárlón. Svæðið hefur jafnframt yfir að ráða einum víðáttumestu 
jökulársöndum heims, sá stærsti um 600 km2. 
 
Sem hluti forverkefnisins var komið á fót neti tengiliða frá mismunandi hagsmunahópum á 
þátttökusvæðunum tveimur. Kynningarfundir voru haldnir, svo og sameiginlegur 
vinnufundur Skaftárhrepps og Sveitarfélagsins Hornafjarðar. Almennt var FFF-verkefninu 
vel tekið og því sýndur áhugi, þótt efasemdir kæmu einnig fram.  
 
Í Skaftárhreppi komu saman fulltrúar frá eftirfarandi hagsmunaaðilum: 

• Kirkjubæjarstofu 
• Skaftárhreppi - stjórnsýslu 
• Náttúruverndarnefnd Skaftárhrepps 
• Nefnd um Staðardagskrá 21 í Skaftárhreppi 
• Búnaðarfélögum í Skaftárhreppi 
• Atvinnumálanefnd Skaftárhrepps 
• Ferðamálafélagi Skaftárhrepps 
• Þjóðgarðinum í Skaftafelli 
• Ferðamálasamtökum Suðurlands 

 
Í Sveitarfélaginu Hornafirði komu saman fulltrúar frá eftirtöldum aðilum: 

• Atvinnumálanefnd Hornafjarðar 
• Búnaðarsambandi Austur-Skaftafellssýslu 
• Ferðafélagi Austur-Skaftafellssýslu 
• Ferðamálafélagi Austur-Skaftafellssýslu 
• Félagi fuglaáhugamanna 
• Frumu, Frumkvöðlasetri Austurlands  
• Starfshópi um leiðarmerkingar og áningarstaði 
• Jöklasýningunni á Höfn  
• Menningarmiðstöð Hornafjarðar 
• Upplýsingamiðstöð Suðausturlands 
• Náttúruverndarsamtökum Austurlands 
• Nefnd um Staðardagskrá 21 á Hornafirði 
• Sveitarfélaginu Hornafirði –  stjórnsýslu 
• Suðurlandsskógum – landshlutabundnu skógræktarverkefni 
• Þjóðgarðinum í Skaftafelli 
• Þórbergssetri 
 

Þessi tengslanet leggja grunninn að frekara samstarfi í NEST/NPP verkefninu. 

2. Verkefnisáætlun 
 
2.1 Sameiginleg fjölþjóðleg áhersluþemu  
2.1.1 Tengslanet 
Myndun, þróun og efling samstarfsneta milli ólíkra hagsmunaaðila er megin markmið þessa 
þema. Fyrsti fjölþjóðlegi vinnufundurinn, sem haldinn verður í apríl 2005 í Skotlandi, 
kemur til með að styrkja stoðir þessa þema en þar verða tengslanet þátttakenda rædd, greind 
og lærdómur dreginn af því sem best gerist á þessu sviði. Þetta mun gera þátttakendum 
verkefnisins kleift að endurskoða upplegg tengslaneta sinna. Á vinnufundinum verður 
fjölþjóðleg miðlun upplýsinga og reynslu milli aðila verkefnisins og annarra á 
Norðurslóðasvæða jafnframt styrkt. Í hnotskurn mun vinna þessa þema leitast við að: 

• Mynda staðbundin tengslanet og umræðuhópa með svæðisbundnum samtökum og 
landssamtökum, þjóðgarðsvörðum, bændum/landeigendum, ferðaþjónustuaðilum, 
samfélögum, sveitarfélögum og vísindamönnum, til þess að hlúa að samstarfi um 
uppbyggingu sjálfbærrar ferðaþjónustu og landnýtingu, sem og sjálfbærrar þróunar 
á Norðurslóðum. 

• Mynda fjölþjóðlegt tengslanet til þess að miðla þekkingu og reynslu milli þjóða.  
• Styrkja staðarvitund og -menningu með því að auka fjölþjóðlega samvinnu milli 

mismunandi hagsmunahópa í því skyni að athuga hin víxltengdu hlutverk verndaðra 
svæða og efnahags dreifbýlissamfélaga á norðurslóðum 

• Leggja grunn að stofnun veraldarvefgáttar sem þjónaði því hlutverki að tengja 
verndarsvæði Norðurslóða við mögulega viðskiptavini 

• Halda fjölþjóðlegan vinnufund í Wester Ross í Skotlandi í apríl 2005 
 
2.1.2 Ný viðskiptatækifæri  
Mörg ný tækifæri til atvinnusköpunar og rekstrar ferðaþjónustutengdra fyrirtækja skapast 
vegna tilveru verndaðra svæða. Í þessu þema leitast þátttakendur við að: 

• Þróa líkön að skipulagi nýrra vaxtarsvæða norðurslóða sem byggja á miðlun 
staðbundinnar og vísindalegrar þekkingar til eflingar félagsauðs í hinum dreifðu 
byggðum sem og hjá ferðamönnum. 

• Hvetja til nýsköpunar, styðja smáfyrirtæki í ferðaþjónustu og skyldum rekstri, og 
efla sjálfbæra þróun og markaðssetningu staðbundinna auðlinda. 

• Hvetja til nýrra hugmynda um þróun vöru og þjónustu sem taki mið af staðbundinni 
menningu og arfleifð (sameiginlegur gæðastimpill s.s. Þjóðgarðsafurð”). 

• Þróa aðferðir til þess að mæla ánægju ferðamanna sem hluta félagsauðs sem 
myndast við heimsókn þeirra í friðlandið.  

• Halda fjölþjóðlegan vinnufund í Koli-þjóðgarðinum í Finnlandi í nóvember 2005. 
 
2.1.3 Sjálfbær ferðaþjónusta og markaðssetning gæða 
Óhjákvæmilega hefur ferðamennska margvísleg áhrif á umhverfi og samfélag, hvar sem 
hún er stunduð. Vernduð svæði skapa tækifæri til eflingar vistvænnar ferðamennsku og 
sjálfbærrar nýtingar auðlinda. Líklegt er að gæðastýrð markaðssetning vistvænnar 
ferðaþjónustu, svo sem vistvæn vottun, auki bæði umfang og fjölbreytni ferðamennsku á 
norðurslóðum. Vistvæn vottun skilgreinir heildstæð umhverfisáhrif tiltekinnar vöru eða 
þjónustu á grunni sjálfbærni og með tilliti til hringrásarferla náttúrunnar. Hún er veitt, af 
óháðum þriðja aðila, þeim framleiðendum vöru og seljendum þjónustu sem sýna einbeittan 
vilja til að vera í fararbroddi umhverfisvænnrar framleiðni (sjá nánar: 
http://www.gen.gr.jp/eco.html).  

Til þess að ferðaþjónusta verði sjálfbær, þarf að stýra samskiptum milli ferðaþjónustunnar 
og hinna umhverfislegu, félagslegu og efnahagslegu þátta viðkomandi svæðis á viðeigandi 
og árangursríkan hátt þannig að gæðum þess hraki ekki, þótt umfang ferðaþjónustunnar 
aukist. Skortur er á heildrænum sjónarmiðum, sem skoða starfsemi ferðaþjónustunnar í 
samhengi við félagslegt, efnahagslegt og náttúrulegt umhverfi hennar. Í þessu þema verður 
leitast við að: 

• Hanna líkön og tilraunaverkefni fyrir þróun fyrirtækja í vistvænni ferðamennsku.  
• Þróa og hanna landfræðilegt upplýsinga líkan til þess að meta möguleikana á eflingu 

ferðaþjónustu og auðvelda skipulagningu sjálfbærrar ferðamennsku m.t.t. 
takmarkandi þátta á borð við viðkvæmni, aðgengi og eignahald lands, gildandi 
svæðisskipulag, samgöngur og þjónustu, ásamt öðrum þáttum.  

• Þróa reiknilíkan sem metur og reiknar út þolmörk verndarsvæða gagnvart 
ferðamennsku, og metur jafnframt tækifæri til þess að þróa efnahagslega og 
félagslega sjálfbærni samfélaganna heima fyrir 

• Gera sértækar athuganir er varða hagsbætur samfélagsins sem náð er fram með 
gæðaþróunarferlum. 

• Efla mikilvægi vistvænnar vottunar í markaðslegum tilgangi.  
• Að miðla þekkingu um sænska vistvæna vottunarkerfið, “naturens bästa”, á milli 

þátttökusvæðanna; og hvetja til fjölþjóðlegrar samvinnu um frekari þróun vistvæna 
vottunarkerfisins og vekja athygli á að undir lok verkefnisins geta fyrirtæki sótt um 
vottun.  

• Halda fjölþjóðlegan vinnufund í Västernorrland í Svíþjóð í apríl 2006 
 
2.1.4 Náttúruskóli 
Megineinkenni ferðamennsku norðurslóða er stuttur ferðamannatími, með háum toppi í 
fjölda ferðamanna í kringum mánaðarmótin júlí/ágúst. Náttúruskóli sem styddist við 
auðlindir verndaðra svæða er örugg leið til að lengja ferðamannatímann, auk þess að 
breikka samsetningu gesta. Slíkur skóli veitir tækifæri á að gera náttúruna að náinni og 
persónulegri upplifun hvers þátttakanda, um leið og unnt er að auka vitneskju um mikilvægi 
stjórnunar náttúruauðlinda fyrir umhverfislega sjálfbærni. Vinna þessa síðasta þema stefnir 
að því að: 

• Þróa fjölþjóðlegt námsefni og aðferðir til fræðslu og útskýringa í því skyni að auka 
vitund um mikilvægi sjálfbærrar þróunar fyrir byggðaþróun framtíðarinnar. 

• Hanna (staðbundið) námsefni fyrir  náttúruskóla og markaðsetja í samstarfi við 
ferðaskrifstofur.  

• Prófa mismunandi starfsgrundvelli fyrir náttúruskóla.  
• Halda staðbundin fræðslunámskeið fyrir kennara. 
• Þróa og hanna fræðslustíga (jarðfræðistíga) fyrir skóla, jafnt sem almenna 

ferðamenn. 
• Þróa og setja saman farandsýningu í þátttökulöndunum um sögu og áhrif 

jökulhörfunar norðurslóða s.l. tíu þúsund ár og tengsl við loftlagsbreytingar. 
• Halda fjölþjóðlegan vinnufund sunnan Vatnajökuls í október 2006. 

 

2.2  Verkefnisáætlun NEST/Tourism@Vatnajökull 
2.2.1  Markmið 
Sem hluti fjölþjóðlega NEST/NPP verkefnisins leitast NEST/Tourism@Vatnajökull við að 
efla sjálfbæra ferðaþjónustu og auka mögulegan hagnað sem hafa má af henni með því að 
greina og nýta þau tækifæri sem nýstækkaður Skaftafellsþjóðgarður (1. mynd) og önnur 
friðlönd á svæðinu bjóða upp á með því að:  

• koma á fót og efla tengslanet á milli hagsmunahópa með áherslu á að leysa 
ágreiningsmál og auka verðmætasköpun svæðanna. 

• auka ferðamennsku utan annatíma og lengja viðveru ferðamanna á svæðinu, án þess 
að skaða náttúrlegt eða félagslegt umhverfi.  

• hvetja til nýrra viðskiptatækifæra. 
• stuðla að náttúrlegri, efnahagslegri og félagslegri sjálfbærni með rannsóknum og vel 

grunduðum stjórnunaraðferðum. 
 
Grundvallarspurningar sem íslenska verkefnið mun leitast við að svara: 

• Hvernig er unnt að auka þekkingu fólks (bæði heimamanna og gesta) á mikilvægi 
náttúruverndar og sjálfbærri þróun? 

• Hvernig geta náttúruvernd og byggðaþróun í dreifbýli farið saman og skapað 
svæðunum aukin verðmæti? 

 

 
1. mynd.  Skaftafellsþjóðgarður 

 
 
2.2.2 Áhersluþemu 
2.2.2.1 Tengslanet 
Í því skyni að efla sjálfbæra byggðaþróun í dreifbýli og öðlast betri skilning á mismunandi 
stefnum í byggðamálum skiptir sköpum að viðhalda góðu, láréttu upplýsingaflæði og 
bregðast tímanlega við hagsmunaárekstrum. Til að uppfylla þau skilyrði mun 
NEST/Tourism@Vatnajökull einbeita sér að þrenns konar samskiptanettengslum: 

 Milli hagsmunahópa (sbr. í 1.3.2) innan hvers sveitarfélags 
 Milli Skaftárhrepps og Sveitarfélagsins Hornafjarðar  
 Milli hinna fjölþjóðlegu þátttökusvæða verkefnisins 

 
Lögð verður áhersla á að byggja upp samstarf milli landeigenda og náttúruverndarsinna, 
sérstaklega hvað varðar stýringu framtíðarlandnotkunar og sjálfbærrar þróunar. Ennfremur 
verða mynduð málefnamiðuð tengslanet sem munu halda utan um skipulag og framvindu 

hvers áhersluþema og komið upp fjölþjóðlegum tengslum á milli landa. Hvatt verður til 
þátttöku sem flestra í hinum fjölþjóðlega vinnufundi um tengslanet í Skotlandi í mars 2005. 
 
2.2.2.1 Ný viðskiptatækifæri 

Markmið þessa þema er að hvetja til nýrra viðskiptatækifæra í gegnum tengslanetin. Til að 
forgangsraða verkefnum verður byrjað að greina eftirfarandi þarfir innan ofangreindra 
tengslaneta: 

 Hverjar eru væntingar heimamanna og gesta ? 
 Hvaða væntingar geta þessi svæði best uppfyllt ? 
 Hver er sérstaða þessara svæða ? 
 Hvernig getum við best nýtt hana okkur til framdráttar ? 
 Hvernig getum við markaðssett okkur betur inn í pakkaferðir? 
 Í hvers konar ferðum er vaxtarbroddur og hvernig tengjast vaxtarbroddar 

sérstöðu / styrkleika þessara svæða ? 
 

Niðurstöður þarfagreiningarinnar verða notaðar til þess að mynda starfshópa sem vinna að 
frekari þróun viðskiptatækifæra. Finnski samstarfsaðilinn mun gangast fyrir fjölþjóðlegri 
samkeppni um nýsköpun vöru eða þjónustu sem tengist þjóðgörðum og 
þjónustumiðstöðvum þeirra, og hugsanlega norðurslóðum sem heild. Stefnt er að því að 
gera Íslendingum kleift að taka þátt í hinni fjölþjóðlegu samkeppni. Niðurstöður 
samkeppninnar verða kynntar á farandsýningu sem mun fara á milli þátttökusvæðanna. 
Athafnamenn verða hvattir til að taka þátt í fjölþjóðlega vinnufundinum um 
viðskiptatækifæri í tengslum við þjóðgarða og önnur vernduð svæði, sem fram fer í 
Finnlandi í nóvember 2005. 
 
2.2.2.3 Sjálfbær ferðaþjónusta og markaðssetning gæða  

Líta má á samstarf NEST/Tourism@Vatnajökull við Háskóla Íslands sem ákveðinn 
hornstein verkefnisins, þar sem það sameinar vísindalega þekkingu og byggðaþróun. Slík 
samvinna eflir þróun árangursríkrar, sjálfbærrar ferðamennsku. Markmið þeirra rannsókna 
sem unnin verða innan NEST/Tourism@Vatnajökull eru að:   

• Þróa og hanna landfræðilegt upplýsinga líkan til: 
 að auðvelda skipulagningu sjálfbærrar ferðamennsku og meta áhrif 

ferðamanna á vistkerfið.  
 að meta möguleika á eflingu ferðaþjónustu og auðvelda skipulagningu 

sjálfbærrar ferðamennsku m.t.t. takmarkandi áhrifaþátta á borð við 
viðkvæmni, aðgengi og eignahald lands, gildandi svæðisskipulag, 
samgöngur og þjónustu, ásamt öðrum áhrifaþáttum.  

 að hanna fræðslustíga skipulagða á grundvelli líkansins. 
• Þróa reiknilíkan fyrir sjálfbærni verndaðra svæða, sem metur og reiknar út þolmörk 

þeirra gagnvart ferðamennsku, og metur tækifæri til þess að þróa efnahagslega og 
félagslega sjálfbærni samfélaganna heima fyrir 

 
Niðurstöður rannsóknanna verða m.a. nýttar til þess að hanna jarðfræðistíg frá 
Kirkjubæjarklaustri í vestri að Höfn í austri. Með hjálp líkansins verður stígurinn hannaður 
með tilliti til landslags, aðgengis, þjónustu, sérstakra náttúrufyrirbæra og viðkvæmni lands. 
Jafnframt verða styttri gönguleiðir lagðar með upphaf og endi út frá meginstígnum, þar sem 
einnig verður aðgengi fyrir þá ferðamenn sem kjósa að fara akandi á milli slíkra styttri 
göngustíga. Auk fræðslunnar sem jarðfræðistígurinn miðlar, stuðla fræðslustígar sem þessir 
að því að lengja viðveru ferðamanna; auka verðmæti svæðisins með samvinnu 
náttúruverndar og byggðaþróunar í dreifbýli; og að því að auka markaðssetningarmöguleika 

svæðisins með því að tengja slóðina við staðbundnar upplýsinga- og menningarmiðstöðvar 
og á alþjóðlega vísu með því að tengja slóðina við aðrar svipaðar slóðir í 
þátttökulöndunum.  
 
Á vinnufundinum um vistvæna ferðamennsku sem haldinn verður í Svíþjóð í apríl 2006, 
munu Svíar miðla af reynslu sinni og þekkingu um starfsemi sænsku samtakanna um 
vistvæna ferðamennsku og vottunarkerfi þeirra, sem breytir gæðum í markaðsvirði. Sænska 
kerfið er auðvelt í notkun og hefur vakið mikla athygli í Evrópu. Jafnframt munum við í 
gegnum fjölþjóðlega tengslanetið fræðast af Finnum um reynslu þeirra af EUROPARC 
verkefninu.  Evrópusamtök þjóðgarða (EUROPARC) hafa búið sér til líkan að sjálfbærri 
ferðamennsku. Það líkan byggir á þróun og eflingu tengslaneta sem ígrunda hvert skref til 
þróunar og sníða að hverjum staðbundnum þátttökuaðila fyrir sig. Líkanið er skipulagt 
innan ramma “Evrópskrar stofnskrár fyrir sjálfbæra ferðamennsku í friðlöndum” og það 
fellir einnig ferðamannastaði og fyrirtæki heima fyrir, sem og þá sem nýta auðlindir 
þjóðgarðanna, inn í ferlið. Hægt er að sækja um vistvæna vottun undir heitinu 
“EUROPARC-Charterpark” og veitt er þeim sem uppfylla ákveðin skilyrði um sjálfbæra 
ferðamennsku. Árið 2003 voru sautján þjóðgarðar í Evrópu sem uppfylltu þessi skilyrði; sjö 
í Frakklandi, þrír í Þýskalandi, tveir á Ítalíu og í Portúgal og einn í Austurríki, Norður-
Írlandi og á Spáni. Allir gegna þessir þjóðgarðar forystuhlutverki í þróun sjálfbærrar 
ferðamennsku í heimalöndum sínum. Koli þjóðgarðurinn í Finnlandi tekur þátt í 
reynsluverkefni um þróun EUROPARC líkansins í Finnlandi. Verkefnið beinir sjónum að 
vitund fyrirtækja um sjálfbæra þróun, skiptingu og flokkun gesta og aðferðum til að fylgjast 
með því hversu meðvitaðir gestirnir eru. Þátttaka þeirra og reynsla mun koma NEST/NPP 
verkefninu til góða meðan á því stendur, sem og öðrum þjóðgörðum og stöðum sem gera út 
á ferðamennsku í náttúrunni, bæði í þátttökulöndum NEST og í Evrópu. Áhugasamir aðilar 
verða hvattir til að taka þátt í vinnufundinum í Svíþjóð. 
 
2.2.2.4 Náttúruskóli 
Hvergi á Íslandi er aðgengi að stórbrotinni íslenskri náttúru styttra og betra en sunnan 
Vatnajökuls, né andstæður fleiri. Þróun og uppbygging náttúruskóla er því hvergi 
hagstæðari. Markmið þessa þema er að þróa og hanna fræðsluefni og námskeið sem styðjast 
við nálægð vettvangsins, sem og við áætlaða fræðslustíga (sjá: 2.2.2.3). Við þróun 
fræðsluefnis og námskeiðahalds verða mismunandi markhópar og tímabil vandlega athuguð 
og skilgreind, svo sem samanber hvaða markhópum geta okkar þátttökusvæði þjónað best. 
Hugsanlegir markhópar gætu verið: 

 Grunnskólanemendur  
 Kennarar á grunnskólastigi 
 Framhaldsskólar 
 Erlendir námshópar 
 Fjölskyldur 

 
Reynsla Finna, af rekstri sumarbúðaskóla (Camp-school) mun nýtast okkur við hönnun 
áætlunar um varanlegan náttúruskóla. Til að byggja traustari grunn og jafnframt fá 
yfirgripsmeiri niðurstöður, verður unnið að því að koma á samstarfi við aðila sem vinna að 
öðrum áætlunum um eflingu náttúrufræðslu og upplifun náttúrunnar, s.s Framhaldsskóla 
Austur-Skaftafellssýslu (FAS), sem tekur þátt í Evrópusambandsverkefni um samsvörun 
kennslulíkana milli skóla í Evrópu; við norðurljósaverkefnið, sem beinir sjónum að 
norðurljósunum sem aðdráttarafli fyrir ferðamenn og umsókn í Sókrates áætlun ESB um 
náttúrulífsskóla.  

Undirbúningur og umsjón fjölþjóðlegs vinnufundar um náttúruskóla verður haldinn hér á 
landi í október 2006. Fundurinn verður haldinn bæði á Kirkjubæjarklaustri og á Höfn. 
Áætlað er að hann verði settur á Kirkjubæjarklaustri og að fyrri helmingur fundarins fari 
fram þar. Einn dagur er áætlaður í fræðsluferð málþingsgesta á milli Kirkjubæjarklausturs 
og Hafnar, og síðan að fundurinn haldi áfram á Höfn og ljúki þar. 

 

2.2.3 Tímaáætlun 
 
Eftirfarandi tímaáætlanir sýna helstu verkþætti NEST/Tourism@Vatnajökull. Í þeirri efri er 
sýnt heildaryfirlit stýrihópsfunda og áætlaðra málþinga hér á landi og erlendis. Í þeirri neðri 
eru áætlaðir verkþættir hvers áhersluþema.  
 
 

Jan Feb Mar Apr May Jun Jul Aug Sep Oct Nov Dec Jan Feb Mar Apr May Jun Jul Aug Sep Oct Nov Dec Jan Feb Mar Apr May Jun Jul Aug Sep Oct Nov Dec

Verkefnisumsjón

Ársskýrsla/endurskoðun

Tourism @ Vatnajökull
Fundir stýrihóps (~4/ári)

Tourism @ Vatnajökull
Málþing (2/ári)

Fjölþj. vinnufundur/málþing á Isl. (iv)

Fjölþjóðlegir vinnufundir/málþing (i) (ii) (iii)

(i) Scotland (ii)   Finland (iii)   Sweden (iv)  Iceland

2005 2006 2007

 
 
 
 
TÍMAÁÆTLUN 
NEST/TOURISM@VATNAJÖKULL Jan FebMarApr MayJun Jul AugSepOct NovDecJan FebMarApr MayJun Jul AugSepOct NovDecJan FebMarApr MayJun Jul AugSepOct NovDec

Tengslanet
Myndun tenglsaneta
Sameiginleg heildarmynd
Sameiginleg markaðsetning
Vinnufundur Skotland

Ný viðskiptatækifæri
Þarfagreining
* verkefni 1
* verkefni 2
Samkeppni um minjagrip/logo
Vinnufundur Finnland

Sjálfbær/vistvæn ferðaþjónusta
Þróun og hönnun landfræðil. upplýsinga líkans
Hönnun og lagning 2 tilrauna fræðslustíga

Vistvæn vottun
Vinnufundur Svíþjóð

Náttúruskóli
Kanna starfsgrundvöll 
Þróun og gerð námsefnis
Tilraunaverkefni um samvinnu við ferðaskrifstofur við markaðsetningu náttúruskóla
Vinnufundur Island

Þróun reiknilíkans fyrir mism þolmörk Skaftafellsþjóðgarðs

2005 2006 2007

3. Umsjón og stjórnun 
 

Yfirstjórn verkefnisins er í höndum fjölþjóðlegs stýrihóps, en ábyrgð á heildarframkvæmd 
verkefnisins er í umsjá Háskóla Íslands. Stýrihópurinn samanstendur af einum fulltrúa frá 
hverju þátttökulandi. Á verkefnatímanum eru áætlaðir fimm stjórnarafundir, fjórir í 
tengslum við fjölþjóðlegu vinnufundina og einn vorið 2007, þar sem litið verður yfir farinn 
veg, niðurstöður samhæfðar og dreifing upplýsinga og frekara samstarf rætt. Staðbundnir 
stýrihópar verða myndaðir í hverju landi. Formaður hvers situr sem fulltrúi síns lands í 
fjölþjóðlega stýrihópnum. Staðbundu stýrihóparnir munu koma saman sex sinnum á ári. Að 
auki verða myndaðir sérstakir vinnuhópar, einn fyrir hvert áhersluþema verkefnisins. Þessir 
vinnuhópar starfa undir stjórn stýrihópanna, en munu einnig efla með sér fjölþjóðlegt 
samstarf við samskonar þemahópa hinna þátttökulandanna (2. mynd). 
 
 

 
2. mynd. Stjórnskipulag NEST/NPP 

 
 
Dagleg framkvæmdastjórn NEST/NPP verkefnis verður í höndum verkefnisstjóra sem 
ráðinn verður á vegum Háskóla Íslands, en verkefnisstjórinn heyrir beint undir yfirstjórn 
verkefnisins. Laun verkefnisstjóra og annar kostnaður við yfirstjórn verkefnisins greiðist 
sem hlutfall (10%) af fjárhagsáætlun hvers þátttökulands. Háskóli Íslands ber ábyrgð á 
yfirstjórn framkvæmda verkefnisins, þ.m.t. stjórnsýslu, fjármálastjórn, skipulagningu 
verkefnisfunda og samhæfingu niðurstaðna, ásamt skýrslugerð til yfirstjórnar Interreg IIIB 
áætlunarinnar. Sérstök áhersla verður lögð á að fylgja eftir niðurstöðum hinna fjölþjóðlegu 
vinnufunda. Það verður m.a. gert með vel uppfærðri vefsíðu sem jafnóðum birtir 
niðurstöður verkefnisins. Á vefsíðunni verða einnig upplýsingar um sveitarfélög, 
frumkvöðla og rannsóknarmenn sem þátt taka í verkefninu, sem og tilvísanir í útgefin rit 
sem tengjast inntaki verkefnisins og upplýsingar um alla þátttakendur sem á einhvern hátt 
tengjast verkefninu.  
 
Öll þátttökulöndin koma með einum eða öðrum hætti að öllum fjórum áhersluþemunum, 
enda tengjast þau innbyrðis. Samt sem áður var ákveðið að hvert þátttökuland bæri ábyrgð 
á framgangi eins áhersluþema. þ.e. haldi utan um vinnu allra aðila varðandi þemað, standi 
fyrir fjölþjóðlegum vinnufundi og útbúi skýrslur til dreifingar. Er þetta gert til þess að nýta 

sterkustu hliðar og reynslu hvers þátttakanda. Þannig er Skotland ábyrgðaraðili fyrir þema 
1; Finnland fyrir þema 2; Svíþjóð fyrir þema 3 og við Íslendingar fyrir þema 4.  
 
Verkefnissvið og ábyrgð þátttakenda NEST/NPP umsóknarinnar eru: 
P1: Háskóli Íslands. Háskólasetrið á Hornafirði (HUC) mun bæði sjá um samhæfingu á 

Íslandi og leiða samtök verkefnisaðila. Stofnun fræðasetra Háskóla Íslands mun 
taka að sér fjármálastjórn og ritaraþjónustu. Háskólasetrið mun í samvinnu við 
aðila 3 og 4 sjá um málefni 4. Tekur virkan þátt í öllum áherslum (1-4).  

P2:  Þróunarstofa Austurlands (DC): Hagnýtar ráðleggingar og stuðningur, kynning og 
upplýsing heimamanna, tekur virkan þátt í  áherslu 4 

P3:  Sveitarfélagið Hornafjörður (HM): Sér um áherslu 4 í samstarfi við háskólasetrið og 
Skaftárhrepp. Tekur virkan þátt í öllum áherslum (1-4). 

P4: Skaftárhreppur (SM): Sér um áherslu 4 í samstarfi við háskólasetrið og Hornafjörð. 
Tekur virkan þátt í öllum áherslum (1-4). 

P5: Hálandaráðið (The Highland Council (HC)): Samhæfir aðila í Skotlandi og ber 
aðalábyrgð á áherslu 1. Tekur virkan þátt í öllum áherslum (1-4). 

P5: Scottish Natural Heritage (SNH): Tekur virkan þátt í öllum áherslum (1-4). 
P6: Ross and Cromarty Enterprise (RACE): Tekur virkan þátt í áherslum 2-4. 
P7: Skógarrannsóknastofnun Finnlands, Joensuu Rannsóknamiðstöðinni (METLA): 

Samhæfir aðila í Finnlandi og ber aðalábyrgð á áherslu 2. Tekur virkan þátt í 
öllum áherslum (1-4). 

P8: Fylkisstjórn Västernorrland, Svíþjóð (CAV): Samhæfir aðila í Svíþjóð og ber 
aðalábyrgð á áherslu 3. Tekur virkan þátt í öllum áherslum (1-4). 

 
 
P = Partner/þátttökuaðili 

4. Fjármögnun 
 
Eftirfarandi töflur sýna sundurliðaða fjárhagsáætlun NEST/Tourism@Vatnajökull 2004-
2007 í evrum. 

 

Útgjöld: 

YFIRLITSTAFLA Allur umsóknarhæfur kostnaður skipt niður eftir árum 
  2004 2005 2006 2007 SAMTALS
1.  Aðkeypt sérfræðiþjónusta og ráðgjöf € 700 € 11.670 € 11.670 € 10.800 € 34.840
2.  Launakostnaður, þ.m.t. launatengd gjöld € 3.445 € 13.840 € 13.840 € 10.375 € 41.500
3.  Ferðir og uppihald € 336 € 11.100 € 6.200 € 3.400 € 21.036
4.  Almenn útgjöld   € 330 € 1.335 € 1.335 € 1.004 € 4.004
5.  Útgáfa og kynning € 0 € 3.600 € 3.800 € 3.600 € 11.000
6.  Fundir, ráðstefnur og málstofur € 325 € 650 € 6.200 € 325 € 7.500
7.  Tækjakaup € 0 € 0 € 0 € 0 € 0
8.  Annað  € 0 € 4.000 € 4.000 € 2.120 € 10.120
SAMTALS € 5.136 € 46.195 € 47.045 € 35.883 € 130.000
 
Tekjur: 
 

Háskóli Íslands 
Sveitarfélagið 
Hornafjörður  

Þróunarstofa 
Austurlands Skaftárhreppur NPP 

Framlag 
annað en 
reiðufé Reiðufé 

Framlag 
annað en 
reiðufé Reiðufé 

Framlag 
annað en 
reiðufé Reiðufé 

Framlag 
annað en 
reiðufé Reiðufé   

€ 16.798 29.800 € 10.200 € 10.200 € 2.490   € 10.512   € 50.000
 
 
Nánari sundurliðun útgjalda: 
 
1. Aðkeypt sérfræðiþjónusta og ráðgjöf (=undirverktakar)  Samtals EUR   34.840 
Áætlaður kostnaður við ráðgjöf 
(vefsíða, hönnun, þýðing, fjármálastjórn...) € 420/dag 52 dagar     € 21.840 
Hlutur í alþjóðlegum stjórnunarkostnaði (10% af heildarfjárhag) *   € 13.000 
 
2. Launakostnaður, þ.m.t.  launatengd gjöld      Samtals EUR    41.500 
** Framkvæmdastjórn heima fyrir:    
1 starfsm. ~ 2 dagar/mán. (= ~ 10% starf) = € 250/dag m. launat. gj.  x 36 mán. € 18.000 
** Starfsmaður heima fyrir: 
1 starfsm. ~ 2,5 dagar/mán. (= ~12,5 % starf) = € 146/dag m. launat.gj. x 36 mán.  € 13.000 
** Starfsmaður heima fyrir: 
1 starfsm. ~ 2 dagar/mán. (= ~10 % starf) = € 146/dag m. launat. gj.  x 36 mán. € 10.500 
 
3. Ferðir og uppihald       Samtals  EUR  21.036 
Vinnufundur í Skotlandi € 1500 x 3 menn   € 4.500 
Vinnufundur í Finnlandi € 1500 x 3 menn   € 4.500  
Vinnufundur í Svíþjóð € 1500 x 3 menn     € 4.500 
Lokafundur erlendis € 1500 x 2 menn   € 3.000 
Hornafjörður – Skaftárhreppur:  
Áætlaðar ferðir í tengslum við fundi á þátttökusvæðunum 200 km/mán. x 0.63    € 4.536 

4. Almenn útgjöld Samtals EUR    4.004 
Almenn útgjöld eru kostnaður vegna húsnæðis og aðstöðu 
Þau innifela - leigu 12 EUR / m2 / mán. - 12 m2 x 36 mán. x 35%   € 1.875 
 -hita, ljós, og þrif 3 EUR / m2 / mán.  - 12m2 x 36 mán. x 35%   €    454 
 -sími og internet 133 EUR / mán.  - 36 mán. x 35 %   € 1.675 
 
5. Útgáfa og kynning Samtals EUR   11.000 
Skýrslur, dreifing, auglýsingar, ...áætlað   € 11.000 
 
6. Fundir, ráðstefnur og málstofur Samtals EUR     7.500 
Alþjóðlegur vinnufundur á Íslandi; efni, þjónusta, ..    €  5.500 
Vinnufundir heima fyrir /tveir fundir á ári    €  2.200 
 
7. Tækjakaup Samtals  EUR ___  __0 
 
8. Annað Total  EUR     10.120 
Þróunarsjóður verkefnisins, ætlaður til þess að breyta hugmyndum í kostuð verkefni 
      €  10.120 
        _______ 

  Total EUR    130.000 
 
 
 
 
 

5. Væntanlegur ávinningur 
 
Innan þátttökusvæðanna er þess vænst að staðbundin þekking aukist og efnahagur styrkist, 
ferðamannatími lengist, staða markaðssetningar á ferðaþjónustu batni, fjölbreytni 
ferðamennskunnar aukist, menningarmiðstöðvar og minjasöfn eflist og ágreiningur ólíkra 
hagsmunaaðila minnki. Aukin þekking leiðir til nýsköpunar í atvinnumálum sem hefur 
ótvírætt gildi þegar um er að ræða áhuga ungs fólks og nýrra fjölskyldna á svæðinu. 
Arðvænlegri ferðaþjónusta og fagmennska í stjórnun getur skilað samfélagslegum 
verðmætum og í framhaldi af því ánægðari íbúum. 
 
 
 
  


